Për sa evidentohet në paragrafin e parë dhe pikën 1 më sipër, sqarojmë se në përputhje me përcaktimet e Nenet 54 dhe 98 të Ligjit nr.9918, datë 19.05.2008, “Për Komunikimet Elektronike në Republikën e Shqipërisë”, i ndryshuar, AKEP-i ka miratuar rregulloren Nr. 27 datë 21/09/2012 “Mbi Publikimin e informacionit për tarifat si dhe kushtet e aksesit dhe përdorimit të shërbimeve të komunikimeve elektronike publike”, e ndryshuar, rregullore në të cilën janë përcaktuar lloji dhe përmbajtja e informacionit, që sipërmarrësit e rrjeteve dhe të shërbimeve të komunikimeve elektronike publike janë të detyruar të publikojnë për tarifat dhe kushtet e përgjithshme për aksesin dhe përdorimin e shërbimeve të komunikimeve elektronike publike për të garantuar transparencën dhe informimin e publikut. 
Përcaktimet e kësaj rregulloreje janë të detyrueshme për tu zbatuar nga të gjithë sipërmarrësit e autorizuar që ofrojnë rrjete dhe shërbime të komunikimeve elektronike publike në Republikën e Shqipërisë. 
Në nenin 7 të rregullores përcaktohet se informacioni sipas kësaj rregulloreje duhet të publikohet dhe të jetë i qartë në mënyrë të shkruar: 
a.       Faqen e Internetit të sipërmarrësit. 
Secili sipërmarrës i rrjeteve dhe shërbimeve të komunikimeve elektronike të disponueshme për publikun duhet të zotërojë një faqe Interneti me domain .al; 
b.      Pikat e shitjes të veta, të agjentëve dhe/ose të distributorëve të tij, nëse aplikohet; 
c.       Në zyrat e sipërmarrësit nëse këto përdoren edhe si pika shitje. 
Bazuar në nenin 8 të kësaj rregulloreje, përcaktohet se sipërmarrësit janë të detyruar të paraqesin në AKEP informacionin mbi tarifat e shërbimeve, si dhe çdo ndryshim të tyre me arsyetimet mbështetëse, jo më vonë se 15 ditë para hyrjes në fuqi të tarifave ose ndryshimeve të tyre.  
Në zbatim të nenit 12 të Rregullores Nr.27/2012, e ndryshuar, AKEP monitoron paketat e lançuara nga operatorët që ofrojnë shërbime mobile në Shqipëri, të cilat më pas i publikon në një raport përmbledhës në një seksion të veçantë në faqen e tij zyrtare në internet. Ky raport përmban një informacion të përgjithshëm mbi tarifat/paketat dhe përditësimet e tyre të herëpashershme në funksion të transparencës dhe ofrimit të sa më shumë mundësive për zgjedhje nga konsumatorët. Përmbledhje e paketave kryesore standarde për ofruesit e shërbimeve mobile dhe ato të rrjeteve fikse gjenden të publikuara në faqen e internetit të AKEP https://akep.al/publikime/tarifa/. 
Nga verifikimet e web faqes se operatorit One Albania evidentohet se në seksionin https://www.one.al/roaming janë paraqitur hapat e aktivizimit të shërbimit ONE Roaming dhe në mënyrë të detajuar për çdo kategori parapagim/kontratë individuale/ kontratë biznes https://smartroam.one.al/ dhe çdo pajtimtar mund të marr informacion mbi paketat dhe shërbimet e ofruara për vendin ku do të konsumojë shërbime roaming. Në këtë seksion paraqiten edhe detajet për mënyrën e tarifimit të njësive të konsumuara. 
Gjithashtu, në seksionin Kujdesi ndaj Klientit https://www.one.al/Kujdesi_ndaj_Klientit#prepaid paraqiten informacione sqaruese edhe për kategorinë pajtimtarë me parapagesë ku jepet informacion edhe mbi tarifat me Parapagese (Pay-as-you go). 
Për sa i përket pikës 2, bazuar në parashikimet e nenit 14 të rregullores Nr. 27 datë 21/09/2012, e ndryshuar, përcaktohet se konstatimi i shkeljeve, kundërvajtjet administrative, gjobat dhe ankimimi parashikohen në nenet 135, 136 dhe 137 të Ligjit nr.9918, datë 19.05.2008, “Për Komunikimet Elektronike në Republikën e Shqipërisë”. 
[bookmark: _GoBack]Faleminderit,
 

